ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի ԹԻՎ 1118-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

[bookmark: _GoBack]Ներկայացված նախագծով, ըստ էության, առաջարկվում է ներդնել ներդրումային ծրագրերի իրականացման նկատմամբ մոնիթորինգի իրականացման նոր մեխանիզմ: Ընդ որում, նախագիծը ներկայացվել է ի կատարումն ՀՀ կառավարության 15.09.2016թ. նիստին ՀՀ վարչապետի կողմից տրված հանձնարարականի, որով մասնավորապես նախատեսվել էր մաքսատուրքից ազատման տրամադրված արտոնությունների ներքո տնտեսավարողների ստանձնած պարտավորությունների կամ ներկայացված ծրագրերի կատարման նկատմամբ ներդնել մոնիթորինգի համակարգ:
Գտնում ենք, որ, թեպետ ՀՀ վարչապետի վերոնշյալ հանձնարարականը ֆորմալ առումով կատարված է ներկայացված նախագծով, սակայն բովանդակային առումով այն լիազոր մարմնին չի օժտում համապատասխան գործիքակազմով ներդրումային ծրագրերի իրականացման մոնիթորինգի արդյունքում խախտումներ հայտնաբերելու կամ համախատասխան հաշվետվություններն ու տեղեկատվությունը տնտեսվարողի կողմից չներկայացնելու դեպքում արտոնությունից զրկման մեխանիզմներ կամ պատասխանատվության որևէ այլ միջոցներ կիրառելու առումով:
Կարծում ենք, որ հիշյալ մեխանիզմների բացակայությունը մոնիթորինգի համակարգի ներդրումն ինքնին դարձնում է հռչակագրային, որով հնարավոր չէ հասնել ի սկզբանե դրված նպատակի իրագործմանը:
Ուստի, առաջարկում ենք նախագիծը լրամշակել՝ հաշվի առնելով վերոնշյալ մոտեցումները:
	

Ֆինանսատնտեսագիտական 

